Келес ауданы №39 Л.Жолдасов атындағы жалпы орта мектебі коммуналдық мемлекеттік мекемесінің оқушылар арасында құқық бұзушылықтың, ерте жүктіліктің, бала еңбегін қанаудың алдын алу бойынша 2022-2023 оқу жылы 
№39 Л.Жолдасов атындағы жалпы орта білім беретін мектебі коммуналдық мемлекеттік мекемесінде 2022-2023 оқу жылында жалпы сынып саны- 56, оқушы саны- 1380 бала екі ауысымда білім алуда, ұл балалар саны-687, қыз балалар саны-693. Жалпы 56 сыныпқа жоғары білімді, тәжірибелі сынып жетекшілер бекітілген.
Мектептегі оқушылардың тәрбие жұмысымен айналысатын штаттық қызметкерлерге тоқталсақ: 2 директордың тәрбие ісі жөніндегі орынбасары, 2 педагог-психолог, 1 әлеуметтік- педагог, 1 ұйымдастырушы-педагог, 1 тәлімгер жұмыс атқарады.
Мектептегі  тәрбие беру жұмысының тақырыбы:
Жеке  тұлғаның ақпараттық- коммуникациялық құзырлылығы негізінде рухани- адамгершілік дамуын қалыптастыру.
№39 Л.Жолдасов атындағы жалпы орта білім беретін мектебі коммуналдық мемлекеттік мекемесінің тәрбие жұмысының  мақсаты:
Бәсекеге қабілетті, өзін-өзі басқара білетін, қарым-қатынас мәдениеті, ақпараттық мәдениеті, зерттей білетін дағдылары, іс-әрекет жасай білу, интеллектуалдық жұмыс істей білу мәдениеті дамыған тұлға тәрбиелеу.
Мектептегі тәрбие жұмысының жоспары ҚР Білім және ғылым министірлігінің тәрбиенің 8 бағыты негізінде және ҚР Білім және ғылым министірлігінің 2020 жылғы 6 сәуірдегі №130 бұйрығы негізінде тәрбие жобалары бойынша жасалынып, бекітіліп тиісті жұмыстар атқарылуда. Мектеп ғимараты 900 орындық типтік үлгідегі ғимарат ішінде оқушылардың қалыпты білім алуы үшін спорт зал, акт зал, кітапхана, асхана жұмыс істеуде.
Алайда 2022 жылдың 26 мамыры күні  мектептің 5 сынып оқушысы Орал Ерғали Нұрланұлы кешкі уақытта өз үйінің қорасында өзіне-өзі қол жұмсап, нәтижесінде қаза тапты. 2022 жылдың маусым айында 9 сынып оқушысы Жантөре Димаш Қанатұлы өзінің қорасында асылып қайтыс болды. Аталған жағдайға байланысты аудандық адами әлеуетті дамыту бөлімі тарапынан арнайы тексеру жұмыстары жүргізіліп, аудандық кәмелетке толмағандар ісі жөніндегі комиссияның отырысында қаралып, ҚР Еңбек кодекісінің 64 бабы негізінде мектеп директорына сөгіс түріндегі, директордың тәрбие ісі жөніндегі орынбасары Е.Бөрібековке қатаң сөгіс түріндегі, директордың тәрбие ісі жөніндегі орынбасары С.Төрехановқа ескерту түріндегі тәртіптік шара қолданылса, мектептің педагог-психологы М.Мырзанова педагог-психолог қызметінен босатылды.
Жоғарыда аталған жағдайдың алдын алу және мектеп оқушыларының бос уақыттарын тиімді пайдалануды көздеп мектептің жылдық жоспарына сәйкес:
1.2022-2023 оқу жылы басында  сабақтан жалтаратын, себепсіз сабақ уақытында жүретін, тәртібі қиындау деген екі оқушы анықталып мектепішілік есепке алынды.Ол оқушыларға арнайы тәлімгер бекітіліп, мектептің педагог-психологы, сынып жетекшілері, мектеп директорының тәрбие ісі жөніндегі орынбасарлары жұмыс жүргізуде. Қазіргі таңда АПБ де есепте тұратын оқушы жоқ.
[bookmark: _GoBack]2.Қазіргі таңда мектебімізде түрлі себептермен сенім хат арқылы ата-әжесінің қарауында жүрген 17 оқушы анықталып, ол оқушылар мектеп әкімшілігі тарапынан бақылауға алынып, тиісті жұмыстар жүргізілуде. (Олардың басым бөлігі: ата-аналары қалаға жұмысқа кетіп, ата-әжесінің қарауындағы балалар) 
3.Сәтсіз отбасында тәрбиеленіп жатқан 1 оқушы анықталып бақылауға алынды. (Ата-анасы ажырасып әкесінің қарауында қалған) 
4.Жылдық жоспарға сәйкес ерте жүктіліктің, әлім-жеттіліктің алдын алу бойынша арнайы жоспар жасалынып, мектепте қыздар кеңесі құрылып жоспарға сәйкес кеңестер, медицина мамандарымен дөңгелек үстелдер өткізіліп, оқушы қыздардың тәртібі ерекше бақылауға алынған. 26.01.2023 жылы күні Ақтөбе ауылдық емханасының акушер-гиниколог дәрігері Г.Бекмурзаеваның қатысуымен 8-11 сынып оқушы қыздарына  «Қыздарға жеке бас гигенасы» тақырыбында жиналыс өткізіліп, оқушы қыздарға қажетті кеңестер мамандар тарапынан берілді. 
5.Оқушылардың бос уақыттарын тиімді өткізу мақсатында арнайы мектеп директорының бұйрығы негізінде спорттық, өнер, қол өнер үйірмелері құрылып, жүйелі жоспар жасалынып оқушылардың бос уақытын тиімді өткізумен айналысса, Келес аудандық №2 Жасөспірімдер спорт мектебі біздің мектебіміздің базасынан спорттың  бокс, күрес, теннис, футбол, волейбол түрлерінен үйірмелер ашып оқушылардың қызығушылығын артырып, жұмыстар жүргізуде.Оқушылардың жалпы үйірмелерге тартылуы 80 пайызды құрайды.
6.Оқушылардың түнгі уақыттағы себепсіз ата-анасы немесе заңды өкілінсіз көшеде жүруінің алдын алу бағытында мектепте құрылған мобильдік топ мүшелерімен және Келес АПБ КТІЖ инспекторы Т.Садырбаевтің, жергілікті учаскелік инспекторларының қатысуымен бірнеше рет түнгі профилактикалық жұмыстар жүргізілуде. Нәтижесінде былтырғы оқу жылында 4 оқушы себепсіз жүргені анықталып, Келес АПБ қызметкерлері тарапынан ата-анасына ЕСКЕРТУ түріндегі хаттама толтырылды.
7.Бала еңбегін қанаудың алдын алуы бойынша күнделікті жалдамалы жұмыстарға барып, сабақтан жалтаратын балаларды анықтау мақсатында егіс алқаптарына мектепте құрылған мобильдік топ мүшелерімен бірнеше рет рейд жұмыстары жүргізілді. Елді мекен шебінде орналасқан тойханаларда даяшы болып жұмыс істейдін 10-11 сыныптың 7 оқушысы анықталып, ата-аналарымен жүргізілген жұмыстардың нәтижесінде тоқтатылды.
8.Оқушылардың тәртібін, құқық бұзушылыққа бармауының, ерте жүктіліктің, қылмысқа ұрынбауының алдын алу мақсатында 2022-2023 оқу жылы барысында мектепте арнайы мектеп директорының бұйрығымен  «Әкелер кеңесесі», «Ұлдар кеңесі», «Қыздар кеңесі», «Ата-аналар университеті», «Қамқоршылық кеңесі», «Тәртіптік кеңес», «Өзін-өзі басқару ұйымы» жүйелі жұмыстар атқаруда.
9.Қылмысқа бейім оқушы отбасындағы келіспеушіліктен, отбасылық жанжалдан, отбасынан немесе мектептен қысым көргендер, әлеуметтік-тұрмыстық жетіспеушіліктен баратыны белгілі. Осы орайда оқу жылы басында арнайы мектеп директорының бұйрығына сәйкес 1 тамыз бен 30 қыркүйек аралығында «Мектепке жол-Шегарасыз жақсылық» акциясы өткізіліп жетім 7 оқушыға, тұрмысы төмен 72 оқушыға демеушілер есебінен оқуға қажетті құрал жабдықтар мен мектеп формасы таратылды. Оқу жылы басында мемлекет тарапынан 85 оқушыға 35 000 теңге көлемінде мектеп формасын сатып алу үшін қаржылай көмек берілді. Жалпы мемлекет тарапынан қазіргі таңда 102 отбасы атаулы әлеуметтік көмек алса, 70 бала бір мезгіл тегін ыстық тамақпен қамтылған.
10. 2022 жылдың 25 қарашасы күні  «Оқушылардың бос уақытын тиімді пайдаланудың жолдары» тақырыбында аудандық директордың тәрбие ісі жөніндегі орынбасарларының тәжірибе алмасу семинары өткізіліп, семинарға қатысушыларға мектептің тәрбие саласы бойынша оқушылардың бос уақыттарын тиімді пайдалануы, мектептегі үйірме жұмыстары, «Театр сабақтары» көрсетіліп,  «СӘТ» телеарнасы арқылы аудан көлеміне тарқатылды.
          11.2022-2023 оқу жылына түзілген мектеп педагог-психологтарының жоспарына сәйкес 5-11 сынып оқушылары арасында 2022 жылдың 7-12 қыркүйегі аралығында «Бес терек» жобасы бойынша:
         1-ші кезең «Кабинеттік талдау» жүргізілді.
1. Әлеуметтік педагогтың мәліметтері (оқушылардың әлеуметтік және отбасылық жағдайлары) 
2. Мектеп инспекторының мәліметтері (мектеп инспекторында тіркеуде тұратын отбасылар мен оқушылар тізімі) 
3. Сынып жетекшінің талдауы (оқушылардың әлеуметтік желілеріндегі парақшаларын талдау: instagram, VK, facebook, tik-tok, twitter; оқуда, тәртібінде өзгерулерді бақылау)    
4. Медбике толтыратын тізім (Д-есенбінде тұратын оқушылар тізімі)    
   
Жинақталған мәліметтерден тәуекел тобына - 597 оқушы алынды.Алынған оқушылар «Жасыл, Сары, Қызыл» тәуекел топтарына бөліп, «Психологиялық қызметтің біріңғай орталығы» сайтына мәліметтер енгізілді.
Бірінші кезең қорытындысы бойынша:                                                                             
Жасыл деңгейде – 582 оқушы                                                                                                                           Сары деңгейде – 15 оқушы                                                                                                              Қызыл деңгейде - 0 оқушы
2022 жылдың 21-26 қыркүйегі  аралығында «Бес терек» жобасы бойынша  2-ші кезең «Далалық зерттеу» жүргізілсе,  4-19 қыркүйек  аралығында эссе алынды.  2022 жылдың 21-26 қыркүйегі аралығында сауалнама алынып, 28 қыркүйек пен  3 қазан аралығында «Үй, адам, ағаш» әдісі алынды.                                                                                                                                                       «Жасыл» деңгейдегі оқушылармен психологиялық ағарту жұмысы, тренингтер жүргізілді. Тәртібі мен оқу үлгерімі, әлеуметтік желілері бақылауда. «Сары» деңгейдегі  оқушылармен  психологиялық алдын алу ,жеке кеңес, психологиялық ағарту, тренингтер және бақылау жұмыстары жүргізілді. «Қызыл» деңгейдегі  оқушылармен  психологиялық түзету-дамыту , жеке кеңес және қосымша медициналық көмек, әлеуметтік көмек, құқықтық көмек қажет болған оқушыларды   қосымша  мамандарға  бағытталып, бақылау жұмыстары жүргізілді.           


























